
INSTRUCTIONS AND INFORMATION TO CANDIDATES

•	 Write your answers in the Answer Book provided.
•	 Write your Candidate Number and Name in the spaces on the Answer Book.
•	 Write in dark blue or black pen.
•	 Do not use correction fluid.

•	 Answer three questions, one from Section A Poetry, one from Section B Drama and one from 	
Section C Prose.

•	 Pay attention to spelling, punctuation and sentence structure.
•	 The number of marks is given in brackets [ ] at the end of each question or part question.

MARAWERO NOMAPATHWERERO KWAMUHATI KUMAKONAKONO

•	 Tjange mahuthero ghoye muMbapira dho Kuhuthera edhi hana tapa.
•	 Tjange Nomora dhaMuhati Kumakonakono noDina paMbapira dho Kuhuthera.
•	 Tjange nokatjangitho kothinadiwiru ngambi kokeru.
•	 Wa rughanitha thidhingununitho thomeyu-meyu.

•	 Huthe mepwero mahatu, dyofotji mumutara A-Mitanuro, dyofotji mumutara B-Yipepa nodyofotji 
mumutara C-Yithimwa.  

•	 Thotere thikuma kumashashero, yitoyadimukitho nomarongathaneno ghoyighamba.
•	 Mapenda gha pwa kutura mutuhaki [ ] kughuhura gho kehe dipwero ngambi mutara ghodipwero.

MUTARA A:  MITANURO

Torore po dipwero dyofotji mumutara oghu.

Muvurukerashako C:  Komiti dhoNdimi dhoThimbukushu

1	 Toye mutanuro Dingungwa po huthe mepwero agha ghana ka randa ko.

Dingungwa

Yighamba yokaye kano,
muditunga dyetu dino
Tukuhupwere ha mu tire
dina di ha di dimukire.

Ghothinda wa tu vareka
owe twa dimuka
yikara yoye vene
ghothinda shakaye.

Didhudhumbundu di neya
dingungwa dina kokera
wa tokota ngenyu mushere
hungumane no porere.

Mawe dingungwa di
ethi ne thothitetu thi
ngo yuve kumambungughana
name na tetuka shemwa …

(G. Dimbindo)

(a)	 Pathurure thiparatjangwa thomutanuro ghu.	 [2]
(b)	 Rembe thimingwa thoghuwadi no tape dina dyomurembo.	 [3]
(c)	 Nongonone memaneno ghamutanuri kuhatera “dingungwa”.  Tanarithe ñumbu 

dhoye.	 [5]
(d)	 Kamunune mbudhi dhomuthimingwa thoghuwadi.	 [5]
(e)	 Yikuyuva munye ghu di nayo munyima dhokutoya mutanuro ghu?  Pashanye?	 [5]

[20]
NGAMBI

2	 Toye mutanuro Thimangoyu no po huthe mepwero agha ghana ka randa ko.

Thimangoyu

Yikaritha yendi
Yo yina kukuneghedha
Rukwatitho rwendi
Nowe mbadiko mathipa
Mbadi ya yogha yishupata
huki nowe  shañakatera

Ponde; ponde ko nowe 
Ngwa ghuna haka yoyishu
Na kuhenyithera thikote thokongwa
No na mbakwera ghu vyathaghura
Rupara ne muwa, ene mushidikadhi
Naye namwanendi vene

Pakushigha diyuwa
Na ka mana kwendi shamurikero
Mwana mbadi wa hengaghura
Ene yo mutangereri mukaye
Aye naye yikoreritha
Mudhimu wamwanendi ghana kupagha

Mukinhu, ene nerupa keho
Mununu, ene na yondo keho
Yinye yi? Ghumango
Mukanwa ne munembo
Hashere hana twama keho
Eshi ha tape maghamweno

Tutughuru na demena 
Diho yira mushoro
Oya ghana shwena
Noghumwe ghana dodoritha
Hamwe honyi kuwana vendwa
Ghana hanyitha yikorwa mumukunda

Futo kehe pa kuwana vene
Yoyishi mughurithi ghoyipo yendi
Kate yina mu retera ghuyondi
Kuthipangero tuna twara
Hana mu yakunutha mungonda
Ghu kuhohotera, ene mbadi shi ghuhothi

Ngwa yoyi tuna kuyuvanga nomatwi
Yikorwa yi shi wana maghamwenitho
Ene yina mu djovora ne keho
Tu kukunge twanu twahe
Thimangoyu mone na tu thighi
Ngepi sho tu mu dire Thimangoyu?

(N. Thiremo)

(a)	 Pathurure thiparatjangwa thomutanuro ghu. 	 [2]
(b)	 Tape yighamba yikwoko mumutanuro eyi yina kukuneghedha eshi yikaritha 

yaThimangoyu ne yiyi.	 [5]
(c)	 Kamunune mbudhi dhomuthimingwa thoghuhatu.	 [5]
(d)	 Thishongero munye ghuna wana mumutanuro ghu?	 [5]
(e)	 Ngepi ghuna kukuyuva pakumana kutoya mutanuro ghu nopashanye?	 [3]                

[20]

MUTARA B:  YIPEPA 

Torore po dipwero dyofotji, mumutara ghu.

Ngoyange:  Dr J. Diescho

3	 Foromani Muyenga: Aghu tuna yuvu vene, ko ko kurandura ne ko tu ghurumuka 
nako vene.  Mu ninge ngeshi tuna yi kondaritha eshi dyo nga  yi yendi ne ngo yinye 
yo kwipaghura po karo po ... meshi kuyitwara muthitondo keho kureta ha ka yi mane 
po hakamaghano.  Tu yende tu ka randure.

(a)	 Thitambo munye ha karera po hamaforomani? 	 [3]
(b)	 Ngo yowe Kativa ngo yinye wa tendire pakudimuka eshi hayendhoye nga ha 

shana kukupagha?	 [3]
(c)	 Shingonone ghukaro waMbumbo naDimbaku. 	 [4]
(d)	 Ngepi edi gha roghera kukara mushere mwene? 	 [5]
(e)	 Nongonone ndwarume mumbapira dhi.  Tanarithe dihuthero dyoye. 	 [5]

[20]

NGAMBI

4	 Kativa:  Meshi na ningi shi ha kutjirita ... ha tjirera muNgarangi mushawingi 
magharodhi.  Nawo ha yi dimuka eshi kate ka wa wana me pa ka kuma 
ne ngo mbadipo yu gha kukapanda po.

(a)	 Nongonone memaneno ghamutjangi ko yo kuhatera marovu.  Tanarithe.	 [5]
(b)	 Thishongero munye ghuna wana mumbapira dhi?	 [5]
(c)	 Shingonone ghukaro waKativa, kukutha di hana kumushwaghitha mumbapira 

dhi?  	 [5]
(d)	 Ghushemwa munye ghomuyipara ghu di mumbapira dhi?	 [5]

 [20]

MUTARA C:  YITHIMWE TWEDHATJANGA

Torore po dipwero, dyofotji mumutora oghu.

Diyuwa shwaghe Na Kuwane Ndjambi Dhange:  T. Y. Kosmos

5	 Mitiri gha tangire kutoya mbapira dhendi pithendi no pa gha manine kutoya ghepurire 
mepwero kwawanuke: “Owe ghuna hungumana kughutho, ni tongwere eshi napo 
ngepi sho gha ghambe muThihingirisha eshi. Ñanyi ni yende ni ka yoghane 
pakushwagha mushure?” Aye mitiri ghu neghaghura Kosimasi.

(a)	 Ngepi edi hana kutjaka hamamitiri hopañanyi nohamamitiri homumbapira?	 [4]
(b)	 Kosimasi gha ghambire eshi: “Nawe meshi oghu mwaka nga ghu tundu ko ne 

po na tamekire Sub A ...”  Yinu munye ghuna kughayara gha tambire Kosimasi 
nothighamba thi?	 [3]

(c)	 Shingonone ghukaro waKosimasi. 	 [3]
(d)	 Ngepi edi ya ka kutjindjire yipara yaKosimasi pashure dhaMax?	 [5]
(e)	 Ghushemwa munye ghomuyipara ghu di mumbapira dhi?	 [5]

[20]

NGAMBI

6	 Hakamadighana hamweya paya eshi:  “He ... he ... he!”  Hana ghu fu mune 
ghokuyikamisha yaKosimasi podigho naye Kosimasi gha yi dimukire eshi napo 
yoshemwa ghambire mushekwa.

(a)	 Yinye ghuna kughayara eyi gha pirere kukanana Kapande, apa gha mu 
tongwerire eshi mwanawo Kosimasi gha kona kuhukuruka Sub A?  Tanarithe 
dihuthero dyoye.	 [2]

(b)	 Tjwathanithe ñando “ndjambi”. 	 [2]
(c)	 Yipepa munye yondhakundhaku? 	 [2]
(d)	 Ngepi edi hana kutjaka hathighana pañanyi noghuthighana waKosi?	 [4]
(e)	 Thishongero munye ghuna wana munyima dho kutoya mbapira dhi? 	 [5]
(f)	 Shingonone ghukaro wamitiri Karuvi.	 [5]

[20]


